
Abstract. The problem of teaching robotics in the education system in the STEM 
environment is one of the valuable and relevant studies. This is due to the fact that knowledge 
transmitted through interdisciplinary integration contributes to the understanding of 
innovations, the formation of critical and creative thinking skills. In the article, as a result 
of the analysis of the works of domestic and foreign scientists who studied the problem of 
research, a definition of the concept of «STEM-based robotics training» was proposed. The 
purpose of the study is to identify ways to perform complex practical tasks by completing 
STEM-based projects, considering various fields of robotics. The study was selected from 
students of the 4th grade of the general Secondary School №11 named after A. Navoi, 
Shymkent. One of the selected classes was the 4th «B» class - the control group, the 4th «А» 
class - the practical class. For the purpose of a comprehensive and in-depth analysis of the 
research problem, a descriptive and quantitative method was used. Experimental work was 
carried out through the stages of identification, formation, and control. In order to collect 
primary data at the determination stage, the method of Fateeva G.A. and Fedorova T.V. 
was used. At the stage of formation, small and group projects were developed («Cleaning 
Robot», «Garbage robot», «Robot Dancer», «Robot Assistant», «LEGO Constructor», 
«Space Robot», etc.) in the context of STEM education. The results of the study showed 
that as a result of integrated STEM and robotics training, students have developed skills of 
creative thinking, critical thinking, etc., allowing them to master the process of engineering, 
design, construction, programming.

Keywords: robotics, STEM, Elementary School, innovative technology, elementary 
school students, programming, integration, engineering, engineering

БАСТАУЫШ СЫНЫП ОҚУШЫЛАРЫНА STEM НЕГІЗІНДЕ 

Аннотация. Білім беру жүйесінде STEM жағдайында робототехниканы оқыту 
мәселесі құнды әрі өзекті зерттеулердің бірі екені сөзсіз. Себебі, пәнаралық интегра-
ция арқылы берілген білім инновацияны түсінуге, сыни және шығармашылық ойлау 
дағдыларын қалыптастыруға септігін тигізеді. Мақалада зерттеу мәселесін зерттеген 
отандық және шетелдік ғалымдардың құнды еңбектерін талдау нәтижесінде «STEM 
негізінде работотехниканы оқыту» ұғымына анықтама ұсынылды. Зерттеудің мақсаты 
- робототехниканың әр түрлі бағыттарын қарастыра отырып, STEM негізінде жоба-
ларды орындау арқылы күрделі тәжірибелік тапсырмаларды орындауға мүмкіндік бе-
ретін жолдарды айқындау. Зерттеуге Шымкент қаласы, А. Навои атындағы №11 жал-
пы орта білім беретін   мектебінің 4 сынып оқушыларының ішінен іріктеліп алынды.
Іріктілген сыныптың бірі 4 «Б» сыныбы - бақылау тобы, 4 «А» сыныбы - тәжірибелік
сынып ретінде таңдалды. Зерттеу мәселесін жан-жақты және тереңінен талдау мақ-
сатында сипаттамалық және сандық әдіс қолданылды. Тәжірибелік-эксперименттік
жұмыс анықтау, қалыптастыру, бақылау кезеңдері арқылы іске асты. Алғашқы дерек-
терді жинау мақсатында анықтау кезеңінде Г.А. Фатеева мен Т.В. Федорованың әді-
стемесі қолданылды. Қалыптастыру кезеңінде оқушыларға STEM білім беру жағдай-
ында шағын және топтық жобалар («Тазалағыш робот», «Қоқыс жинағыш робот»,
«Биші робот», «Робот көмекші», «LEGO құрылысы», «Ғарыштық робот» және т.б.)
әзірленді. Зерттеудің нәтижесі көрсеткендей, STEM мен робототехниканы біріктіре
оқытудың нәтижесінде білім алушылардың бойында инженерия, дизайн, құрылыс,
бағдарламалау процесін игеруге мүмкіндік беретін шығармашылық ойлау, сыни ой-
лау және т.б. дағдыларының қалыптасқандығын көрсетті.

Түйін сөздер: робототехника, STEM, бастауыш сынып, инновациялық 
технология, бастауыш сынып оқушылары, бағдарламалау, интеграция, техника, 

Аннотация. Проблема обучения робототехнике в системе образования в 
условиях STEM является одним из ценных и актуальных исследований. Это связано с 
тем, что знания, передаваемые через междисциплинарную интеграцию, способствуют 
пониманию инноваций, формированию навыков критического и творческого 
мышления. В статье в результате анализа трудов отечественных и зарубежных 
ученых, изучавших проблему исследования, было предложено определение понятия 
«обучение робототехнике на основе STEM». Цель исследования - определить пути, 
позволяющие выполнять сложные практические задачи путем выполнения проектов 
на основе STEM, рассматривая различные области робототехники. На исследование 
были отобраны учащиеся 4 класса средней общеобразовательной школы №11 
им.А. Навои, г. Шымкент. Одним из отобранных классов был выбран 4 «Б» класс 
- контрольная группа, 4 «А» класс - практический класс. С целью всестороннего
и глубокого анализа проблемы исследования был использован описательный и
количественный метод. Опытно-экспериментальная работа осуществлялась через
этапы выявления, формирования, контроля. В целях сбора первичных данных на
этапе определения использовалась методика Фатеевой Г.А. и Федоровой Т.В. На
этапе формирования разработаны малые и групповые проекты («Робот-уборщик»,
«Робот-мусорщик», «Робот-танцор», «Робот-помощник», «Конструктор LEGO»,
«Космический робот» и др.) в условиях STEM-образования. Результаты исследования
показали, что в результате интегрированного обучения STEM и робототехнике
у обучающихся сформированы навыки творческого мышления, критического
мышления и др., позволяющие освоить процесс инженерии, проектирования,
строительства, программирования.

Ключевые слова: робототехника, STEM, начальная школа, инновационные 
технологии, ученики начальной школы, программирование, интеграция, техника, 
инженерия

Кіріспе
Қазіргі білім беру жүйесінде бастауыш сынып оқушыларының жеке дамуы 

мен қалыптасуына инновациялық технологиялар мен ақылды құрылғылардың әсері 

зор деп білеміз. Себебі, цифрлық қоғамда инновацияны түсіну, оны оқу процесінде 
пайдалану, 21 ғасырдың дағдыларын меңгеру қоғамның сұранысы болып табылады. 
Бұл дағдыларға сыни ойлау, қарым-қатынас және ынтымақтастық және арифметика 
көмегімен мәселені талдауға, саралауға, шешімін табуға дағдылану қажет.

Сондай-ақ, білім беру зерттеулерінде STEM негізінде интеграцияланған 
білімге және компьютерлік бағдарламаларды іске асыруға баса назар аударудың қа-
жеттілігі туындап отыр. Осы орайда, STEM негізінде работотехниканы оқытудың 
жолдарын қарастыру өзекті мәселенің бірі болып табылады. Себебі, білімнің жаңа 
тренді білім беру работотехникасы болып табылады, оны меңгеру арқылы бағдарла-
малау және құрастыру дағдыларын қалыптастыруға мүмкіндік алады.

Ендеше, STEM білімінде робототехниканы қолдану білім алушылардың үл-
герімін арттыруға (Okita, 2014), олардың ғылымды меңгеруге деген қызығушылығын 
оятуға (Chin және т.б., 2014), есептеу ойлауын дамытуға (Chalmers, 2018) ықпал етеді. 

Ендеше, STEM негізінде работотехниканы оқытудың нәтижесінде білім 
алушылардың бойында шығармашылық ойлау, зерттеушілік іс-әрекет, ғылыми-тех-
никалық білім артып, күрделі мәселелерді шешуге дағдыланады. Дегенмен, бастауыш 
сынып оқушыларына работотехниканың әр түрлі бағытын игерту және инженерия, 
технология, математика, ғылыми білімге көңіл бөлу шығармашылық пен сыни ойлау-
дың құндылығын арттырады.

Scopus, Google академиясы, Web of Science базасындағы зерттеулерді талдау 
барысында ғалымдар STEM білім беру бағытындағы интеграцияланған білімге баса 
назар аударғандығын көреміз. Осы орайда, көптеген елдерде зерттеушілер бастауыш 
сынып оқушыларына арналған STEM  білім беру жағдайында компьютерлік бағдар-
ламалау шеңберін әзірлеуде (Choi және Lee, 2017). 

Елімізде 2016 жылдары работотехниканың алғашқы зертханалары ашылды. 
Ал, қазіргі таңда оқу зертханалардың саны артып келеді. Бұл дегеніміз зерттеу мәсе-
лесінің өзекті әрі тың тақырыптардың бірі екендігін дәлелдейді.

STEM  білім беру жағдайында работотехниканы оқытудағы басты мақсат - ро-
бототехниканың әр түрлі бағыттарын қарастыра отырып, STEM негізінде жобаларды 
орындау арқылы күрделі тәжірибелік тапсырмаларды орындауға мүмкіндік беретін 
жолдарды айқындау болып табылады. 

Біз зерттеу барысында, білім алушылардың STEM негізінде ғылымға, техни-
каны игеруге деген талпынысын робот техникасын игеру арқылы арттыратын бола-
мыз. Ендеше, STEM білім беру жағдайында оқыту - білім алушылардың инженерия, 
технология салаларында табысқа жетуге, сенімділікті және техниканы меңгеруге де-
ген қызығушылығын арттыруға ықпал етеді. 

Зерттеу мәселесін зерттеген шетелдік және отандық ғалымдардың зерттеу-
леріне шолу жасайық. Шетелдік ғалымдардың еңбектерін талдау барысында STEM 
арқылы оқыту мәселесін: бірі - әр түрлі пәндердің мақсатты интеграциясы ретінде 
(Labov және т.б., 2010); екінші - инновацияларға, күрделі мәселелерді шешуде сыни 
ойлау дағдыларын дамытуға ықпал ететін технология ретінде (Drake және Reid, 
2018); үшінші - академиялық сауаттылықты дамытатын құрал ретінде  (Kong және 
Mohd Matore, 2021); төртіншісі - интеграцияланған білім беру нәтижесінде шығар-
машылықты арттыратын құрал ретінде (Perignat және Katz-Buonincontro, 2019) және 
әр түрлі бағытта қарастырады.  

Shang және бірлескен авторлар (2023) STEM робототехника лагерлерінің 
ауылдық бастауыш сынып оқушыларының есептеу ойлауына әсерін зерттеді. Демек, 
оқушылардың ойлау дағдысын қалыптастыруда STEM робототехниканың алатын 
рөлі зор деп білеміз. 

Muñoz және Caballero (2019) өз зерттеулерінде білім беру роботтарын оқыту-
ды дидактикалық ресурс ретінде қарастырып, үш мақсатта пайдалануға болатынын 

көрсетеді:
Бірінші - білім беру роботтары робототехниканы оқытудың ресурсы болып 

табылады;
Екінші - STEM немесе басқа білім саласын оқытудың құралы ретінде қара-

стырылады;
Үшінші - білім мен дағдыны қалыптастыратын құрал, яғни, сыни ойлау, 

шығармашылық ойлау, инженерлік дизайн, қатысымдық дағдыларды қалыптастыруға 
бағытталған. Демек, STEM негізінде робототехниканы оқыту білім алушылардың әр 
түрлі салалардағы білім мен дағдыларын дамыту арқылы дизайн, құрылыс, бағдарла-
малау процесін игеруге мүмкіндік береді. 

Е.Х.Жабаев және М.И.Ревшенова (2023) өздерінің зерттеуінде, работотехни-
каны оқытуда қолданылатын виртуалды орталар мен стимуляторларды қолданудың 
мүмкіндіктерін ұсынды. Авторлардың пікірінше, робототехникадағы тренажерлер 
виртуалды ортаны құруға мүмкіндік беретін құрал болып табылады. Бұл зерттеу ЖО-
О-ның білім алушыларының цифрлық сауаттылығын арттырып қана қоймай, рабо-
тотехника дағдыларын қолдануға мүмкіндік алады. Бұл дағдыларды қалыптастыру 
бастауыш сыныптан бастап бастау алудың қажеттілігі туындайды.

 Работотехниканы оқытуда STEM жобаларын әзірлеудің маңызды тұстарын  
Қ.М.Мухамедиева және бірлескен авторлар (2023) зерттеді. Олардың пайымдауынша, 
жоба әзірлеуде пәнаралық білім мен цифрлық технологиялардың маңызы зор. Олай 
болса, STEM негізінде работотехниканы зерттеп, оның мүмкіндіктерін пайдалану 
біздің зерттеуіміздің басты міндеттерінің бірі болып табылады. 

Мектептің оқу процесінде робототехниканы оқытудың мәселелерін Н.Т.Ше-
кербекова және қосалқы авторлар (2023) зерттеді. Авторлардың пікірінше, робототех-
никаны оқыту арқылы бастауыш сыныптан бастап инженерлік дағдыларды игеруге, 
қысым, күш, тректория және т.б. ұғымдармен танысуға мүмкіндік алады. Сондай-ақ, 
физика, математика, технология ғылымдары туралы білімі артып, пәнаралық білім 
дами түседі. Бұл жаңа пәнаралық білім ғана емес, шығармашылық және сыни ойлау-
ды дамытатын білік, дағды болып табылады. 

Демек, STEM білім беруде теориялық білім практикада қолданыс табады, ма-
териалдық шағын жобалардан бастау алады. Мұндай байланыстырушы элементтің 
рөлін практикалық қызмет атқарады. Мәселен, робот жасаудың қажеттілігі туындап 
тұр. Бұл қызметті іске асыруда математикалық заңдылықтарды білмей нақты есептеу 
мүмкін емес, жұмыстың механизмін құруда физиканың элементтерін білу қажет, ме-
ханиканың қозғалыс траекториясы ойлауға көмек береді. Осылайша, білім алушылар 
пәндік білімнің байланыстарын құруды және заңдылықтарын анықтауды үйренеді. 
Бұл жағдайда білім алушылар пәнаралық білімнің нәтижесінде өнім әзірлейді.

Сондай-ақ, бастауыш сыныпта робототехниканы енгізуде оқушылар бағдар-
ламалау және механика туралы білім алып, ғылыми шығармашылықпен әлемді та-
ниды. Білім алушылар роботты құрастырудың әр кезеңінде жоспарлау дағдысы мен 
логикалық ойлауы дамиды. Тапсырмаларды орындау барысында талдауға, шешімдер 
қабылдауға, қорытынды жасауға, ғылым мен техниканы меңгеруге талпынады.  

Біздің зерттеуімізше, «Бастауыш сынып оқушыларына STEM негізінде рабо-
тотехниканы оқыту - цифрлық білім беру ресурстарын қолдану арқылы қолданбалы 
мәселелерді шеше отырып, шығармашылық, техникалық, бағдарламалау, жобалау 
қызметтерін біріктіретін пәнаралық процесс» болып табылады. 

Зерттеу əдістері
Зерттеу мәселесін жан-жақты және тереңінен талдау мақсатында сипаттама-

лық және сандық әдіс қолданылды. Қатысушылардан деректерді жинау мақсатында 
Г.А.Фатеева мен Т.В.Федорованың әдістемесі алынды.

Зерттеуге Шымкент қаласы, А.Навои атындағы №11 жалпы орта білім беретін   

мектебінің 4 сынып оқушыларының ішінен іріктеліп алынды. Іріктілген сынып-
тың бірі 4 «Б» сыныбы - бақылау тобы, 4 «А» сыныбы - тәжірибелік сынып ретінде 
таңдалды. 

Іріктеліп алынған оқушылардың демографиялық сипаттамасы келесідей 
мәліметті көрсетті (кесте 1).

Кесте 1 - Іріктеліп алынған 4 сынып оқушыларының демографиялық сипаттамасы

Сынып Критерий

жынысы жасы ұлты

қыз бала ер бала 9 жас 10 жас қазақ өзбек

Бақылау сыныбы: 
n=26

12 14 19 7 26 -

Тәжірибелік сынып: 
n=27

16 11 17 10 26 1

Демографиялық сипаттаманың нәтижесін талдау: зерттеуге барлығы 53 
оқушы қатысты, оның 28-і қыз бала, 25-і ер баланы; орта жас 9,5-і; ұлтының ең басым 
бөлігі қазақ ұлтын құрады. 

Талдау және нәтижелер
Тәжірибелік-эксперименттік зерттеу анықтау, қалыптастыру, бақылау кезең-

дері арқылы іске асты. Зерттеу жұмыстары 2023–2024 оқу жылының І, ІІ, ІІІ тоқсан 
аралығында жүргізілді. Зерттеу барысында тапсырмалар жоба түрінде ұсынылды.

Зерттеудің бірінші кезеңінде (анықтау) - бастауыш сынып оқушыларының 
робототехника бойынша білімі мен дағдысының деңгейін диагностикалау мақсатын-
да Г.А. Фатеева мен Т.В.Федорованың әдістемесін қолдандық. Әдістеменің мақсаты: 
«LEGO Education SPIKE Prime» кіші роботымен және «LEGO Mindstorms EV3» ро-
бототехникалық жиынтығымен жұмыс жасау дағдыларын меңгеру деңгейін анықтау. 
Сонымен қатар, интеллектуалдық қабілеттердің даму деңгейін анықтауға мүмкіндік 
береді. Нәтижелер: «жоғары» (9-12 ұпай), «орта» (5-8 ұпай), «төмен» (0-4 ұпай) дең-
гейлері бойынша бағаланады. Жауабында «шеберлік айқын» болса - 2 ұпай, «қателік-
тер жіберсе» - 1 ұпай, «шеберлік танытпаса» - 0 ұпай беріледі. 

Олай болса, анықтау кезеңінде жүргізілген Г.А. Фатеева мен Т.В. Федорова-
ның әдістемесінің нәтижелерін ұсынамыз (кесте 2). 

Кесте 2 - Анықтау кезеңіндегі Г.А.Фатеева мен Т.В.Федорованың әдістемесінің нәтижелері

сынып іріктілген оқушы жоғары орта төмен

1 2 3 4 5

Бақылау сыныбы n=26 2 (7,7 %) 11 (42,3 %) 13 (50 %)

Тәжірибелік сынып n=27 1 (3,8 %) 13 (48,1 %) 13 (48,1 %)
Екі сыныптың нәтижелерінің көрсеткіштері төмендегі диаграмман көреміз (сурет 1).

Сурет 1 - Г.А. Фатеева мен Т.В. Федорованың әдістемесінің нәтижелері (анықтау кезеңі)

Нəтижені талдау: бастауыш сынып оқушыларының робототехника 
бойынша білімі мен дағдысының бақылау сынып бойынша жоғары деңгейі 2 оқушы 
7,7 пайы-зды; орта деңгейі - 11 оқушы 42,3 пайызды; төменгі деңгейі - 13 оқушы 50 
пайызды құрады;  ал, тәжірибелік сынып бойынша төменгі деңгей - 48,1 пайыз 13 
оқушыны; орта - 48,1 пайыз 13 оқушыны; жоғары - 3,8 пайыз 1 оқушыны құрады. 
Анықтау ке-зеңіндегі нәтижелердең біздің байқағанымыз, оқушылардың 
робототехника бойын-ша білімінің төмен екендігі, яғни, объективті 
қатынастарының жазбаларын жасауда, оның дизайнын әзірлеуде, роботтың 
қозғалыс бағытын модельдеуде қиындықтырға тап болғандығы анықталды. Осы 
олқылықтарды түзету негізінде тәжірибелік-экспе-рименттің екінші кезеңіне өтеміз. 

Зерттеудің екінші кезеңінде (қалыптастыру) — бастауыш сынып оқушыла-
рына робототехниканы STEM негізінде оқытудың жолдарын қарастыратын боламыз. 
Қалыптастыру кезеңінде оқушыларға STEM білім беру жағдайында шағын жобалар 
әзірлеу ұсынылды. Жобаның тақырыптарына келетін болсақ, мәселен: «Тазалағыш 
робот», «Қоқыс жинағыш робот», «Биші робот», «Робот көмекші», «LEGO құрылы-
сы», «Ғарыштық робот» және т.б.

 STEM негізінде робототехниканы оқытуға бағытталған бірнеше жобаларды 
ұсынамыз (кесте 3). 

Кесте 3 - STEM негізінде робототехниканы оқытуға бағытталған жобалар

S

ғылым

T

технология

E

инженерия

M

математика

«Тазалағыш робот» жобасы

роботтың шығу тарихын 
зерттеңіз

пластикалық тарелка, 
счетка, 9V батарея, 

гайка, болт және т.б. 
заттарды қолдану  

құрастыру және 
т.б.инженерлік 

дағдылар

логикалық ойлау 
дағдылары

«Робот көмекші» жобасы

қуат, жарық көздері, 
доңғалақ, қозғалыс 
және т.б. ұғымдар 

туралы ғылыми білім 

құралдардың 
көмегімен жасау

инженерлік 
міндеттерді іске асыру

өлшеу, салыстыру, 
есептеу 

«LEGO құрылысы» жобасы

Сенсор, қашықтық, 
қозғалтқыш, 

бағдарламалау және 
т.б. ғылыми түсінік

тестілеу, 
бағдарламалау, 

құрастыру 
дағдыларын қолдану

LEGO бөлшектерін 
қолдану

есептеу, өлшеу, 
салыстыру

«Ғарыштық робот» жобасы

физикалық құбылыстар 
туралы ғылыми білім

құрал-жабдықтарды 
қолдану арқылы 
роботтың жасалу 

техникасын меңгеру

ғарыштық роботты 
өз бетінше жасау 

дағдылары

бағалау, бақылау, 
нәтижелерді талдау

«Тазалағыш Робот» жобасын әзірлеудің әр қадамына тоқталатын боламыз. 
Жобаның мақсаты: тазалағыш роботтың моделін құру. 
Сынып: 4 «А».
Құрал-жабдықтар: пластикалық тарелка, счетка, 9V батарея, гайка, болт, сы-

зғыш, ручка. 
Жобадан күтілетін нәтиже: 
- ынтымақтастық қарым-қатынаста топтық, командалық жұмыс дағды-

лары қалыптасады;
- апаратты өздігінен талдайды;
- қатысымдық құзыреттілік дамиды;
- логикалық ойлау, пайымдау, нақтылау, жалпылау процестері іске аса-

ды;
Пәнаралық байланыс: 
- тарих (роботтың шығу тарихы туралы мәлімет беру);
- инженерия (роботты жобалау және құрастырудағы ғылыми ұста-

нымдар);
- көркем еңбек (макет әзірлеу, дизайн жасау);
- математика (өлшем бірліктерді қолдану);
- цифрлық сауаттылық (бағдарлама жазу және т.б. әрекеттер);
Жобаға кіріспе - жобаға қызықтыру үшін тақырып аясында жетекші сұрақтар

қойылады: Роботтың адам өмірінде маңыздылығы қандай? Робот адамның жұмы-
сын қалай жеңілдетеді деп ойлайсың? Роботтың қандай түрлерін білесің? Демек, 
«егер жоба тақырыбы аясында роботтардың әр түрлі модельдерін зерттесек, онда үй 
жағдайында қолданатын  тазалағыш роботтың моделін әзірлеуге болады» деген бол-
жам жасауға талпынады. 

Негізгі кезең - жоба бойынша пәнаралық білімді игеріп, тәжірибелік әрекеттер 
іске асады. Осы кезеңде, «манипулятор», «датчик», «сенсор» және т.б. ұғымдар тура-
лы ғылыми білім беріледі. Ғылым мен техниканы меңгерудің нәтижесінде робототех-
ника саласындағы білімдері кеңейтіп, шаңды сүртуге арналған робот тазалағыштың 
қарапайым моделін әзірлеуге тырысады. Сонымен қатар, 1596 жылы Леонардо До 
Винчинің механикалық роботты жасағаны туралы, 1939 жылы Америка елінде құра-
стырылған 2 метрлік «Электро» роботы туралы, «Юнимейт» роботтары туралы 
мәлімет беріледі. Білім алушылар роботтың адам өмірі үшін маңыздылығын түсінеді. 

Практикалық жұмыс. Оқушылар робот арқылы жоба жасап, роботты іске қо-
судағы құралдарды анықтап, алгоритмі негізінде робот тазалағыштың моделін жасай-
ды. 

Қорытыныды кезең. Практикалық жұмыстың нәтижесінде қорытынды 
тұжы-рым жасайды. Жобаның нәтижесінде ұсынылған модель командалық жұмыс 
арқылы орындалды. Команда мүшелері сыныптың алдында өз жобаларын 
қорытындылай-ды. Жоба барысында білім алушылар ынтымақтастық қарым-
қатынаста болып, жаңа ғылыми ұғымдармен танысып, инженерия және техникалық 
бағытта білім алып, алған білімді практикалық жұмыстың барысында іске асырып, 
STEM білім беру жағдайын-да робототехниканы игеруге деген қызығушылығының 
артқандығын байқаймыз. 

Олай болса, STEM негізінде әзірленген шағын және топтық жобалар робото-
техниканы игеруде маңызды рөл атқаратындығына кәміл сенеміз. 
         Зерттеудің үшінші кезеңінде (бақылау) - зерттеу барысында жүргізілген шағын 
және топтық жобалардың тиімділігі анықталды. Бұл кезеңде Г.А. Фатеева мен 

Т.В. Федорованың әдістемесін қайта ұсынып, оның нәтижесін келесі кестеде ұсын-
дық (кесте 4).

Кесте 4 - Бақылау сыныбы мен тәжірибелік сыныптың ЭД және ЭК нәтижелердің салыстырмалы 
көрсеткіштері

сынып іріктілген 
оқушы

жоғары орта төмен

ЭД ЭК ЭД ЭК ЭД ЭК

1 2 3 4 5 6 7 8

Бақылау 
сыныбы

n=26 2 (7,7 %) 2 (7,7 %) 11 (42,3 %) 14 (53,8 %) 13 (50 %) 10 (38,5 
%)

Тәжірибелік 
сынып

n=27 1 (3,8 %) 6 (22,2 %) 13 (48,1 %) 16 (59,3 %) 13 (48,1 
%)

5 (18,5 
%)

Екі сыныптың нәтижелерінің салыстырмалы көрсеткіштері төмендегі диа-
грамман көреміз (сурет 2).

Сурет 2 - Бақылау сыныбы мен тәжірибелік сыныптың ЭД және ЭК нәтижелердің 
салыстырмалы көрсеткіштері

Диаграммада ұсынылған көрсеткіштердің нәтижесі: бастауыш сынып оқушы-
ларының робототехника бойынша білімі мен дағдысының эксперименттен кейін-
гі көрсеткіші бақылау сынып бойынша жоғары деңгейі 2 оқушы 7,7 пайызды; орта 
деңгейі - 14 оқушы 53,8 пайызды; төменгі деңгейі - 10 оқушы 38,5 пайызды құрады;  
ал, тәжірибелік сынып бойынша төменгі деңгей - 18,5 пайыз 5 оқушыны; орта - 59,3 
пайыз 16 оқушыны; жоғары - 22,2 пайыз 6 оқушыны құрады. Анықтау кезеңіндегі 
нәтижелердің біздің байқағанымыз, оқушылардың робототехника бойынша білімінің 
төмен екендігі, яғни, объективті қатынастарының жазбаларын жасауда, оның дизай-
нын әзірлеуде, роботтың қозғалыс бағытын модельдеуде тәжірибелік сынып деңгей-
інің жоғарылағаны анықталды. Демек, жоба түрінде ұсынылған тапсырмалардың 
тиіміділігі дәлелденді. 

Бұл зерттеу STEM негізінде оқытуға бағытталған пәнаралық тәсіл ретінде қа-
растырылды. Олай болса, пәнаралық тәсілді робототехниканы оқытуда іске асырудың 
нәтижесінде білім алушылардың бойында STEM білім беру жағдайында қалыптаса-
тын дағдылардың қалыптасқандығын байқаймыз. Біздің тұжырым басқа да зерттеу-
лермен расталады (Barak және Assal, 2018; Boya және Vega, 2020). 

Тұжырымдай келе, біз ұсынған нәтижелердің басқа зерттеулермен салысты-
рғанда жоғары көрсеткіштерді көрсетіп, ғылыми жағынан құнды зерттеулердің бірі 
болып табылады деген тұжырымға келдік. 

Қорытынды
Біз, бастауыш сынып оқушыларына арналған работотехниканы STEM негізін-

де оқыту жағдайын шағын жоба ретінде ұсынып, келесідей білім, білік және дағды-
ларды қалыптастыруға септігін тигізді: 

- STEM-ге бағытталған оқу пәндерінің ұғымдарын меңгеру арқылы,
пәнаралық білімді игеру;

- Білім алушылардың ғылыми-техникалық қызметке тиесілі кең ауқым-
ды оқу құзыреттіліктерін дамыту;

- Инженерлік жобалау, шығармашылық ойлау, сыни ойлау, креативті ой-
лау дағдыларын қалыптастыру;

- Білім алушылардың техникалық мамандықтарды игеруге деген қы-
зығушылығын арттыру, STEM-ді үйренуге деген талпынысты қамтамасыз ету.

